Հավելված N 12

ՄԺԾԾ ԺԱՄԱՆԱԿԱՀԱՏՎԱԾՈՒՄ ՀՀ ԿԱՌԱՎԱՐՈՒԹՅԱՆ ՈԼՈՐՏԱՅԻՆ ՔԱՂԱՔԱԿԱՆՈՒԹՅՈՒՆԸ

(հարկիրճ շարադրանք)
 

1. ՈԼՈՐՏԸ  

«Ոստիկանության մասին» և «Ոստիկանության զորքերի մասին» ՀՀ օրենքներով ոստիկանությունը պարտավոր է ապահովել` մարդու անվտանգությունը, նրանց իրավունքներն ու ազատությունները, հանցագործությունների նախականխումը, կանխումը, խափանումը, հայտնաբերումը և բացահայտումը, քրեական գործերով հետաքննությունը, հասարակական կարգի պահպանությունը և հասարակական անվտանգության, ճանապարհային երթևեկության անվտանգության ապահովումը, սեփականու​թյան բոլոր ձևերի հավասար պաշտպանությունը,  զենքի պահպանման և օգտագործման նկատմամբ պետական վերահսկողության իրականացումը, անձնագրային ռեժիմի պահպանումը, օրենքով նախատեսված սահմաններում ֆիզիկական և իրավաբանական անձանց իրենց իրավունքներն ու օրինական շահերը պաշտպանելիս օգնություն ցույց տալը և այլն:
2. ՈԼՈՐՏԱՅԻՆ ՔԱՂԱՔԱԿԱՆՈՒԹՅԱՆ ՀԻՄՆԱԿԱՆ ԹԻՐԱԽՆԵՐԸ 

ՀՀ կառավարության ծրագրին համահունչ՝ ոստիկանության առաջնահերթ հիմնախնդիրներն են.

· հանցավորության մակարդակի շարունակական նվազումը, կատարված հանցագործությունների բացահայտման մակարդակի շարունակական բարձրացումը,
· ոստիկանության վստահելիության մակարդակի բարձրացումը, համակարգում կոռուպցիայի բացառումը, քաղաքացի-ոստիկան համագործակցության նոր մշակույթի ձևավորումն ու ամրապնդումը,
· ոստիկանության գործունեության բնագավառում բռնության դեպքերի նվազեցման և բացառման ուղղությամբ գործուն միջոցառումների իրականացումը,
· ՀՀ ռազմավարական նշանակության օբյեկտների և ենթակառուցվածքների անվտանգության ապահովումը, անվտանգության մակարդակի բարձրացմանն ուղղված խնդիրների և դրանցից բխող միջոցառումների իրականացումը, 
· ներպետական և անդրազգային կազմակերպված հանցավորության դեմ արդյունավետ պայքարը, մասնավորապես՝ թմրամիջոցների և հոգեմետ նյութերի ապօրինի շրջանառության, մարդկանց թրաֆիքինգի ու շահագործման, ահաբեկչության և փողերի լվացման դեմ պայքարի ոլորտներում համալիր միջոցառումների իրականացումը,
· գործունեության թափանցիկության և հաշվետվողականության պատշաճ մակարդակի ապահովումը:
Միջնաժամկետ հեռանկարում նախատեսվում է բարձրացնել առկա ուժերի և միջոցների կառավարման արդյունավետությունը, բարելավել շահառուներին մատուցվող ծառայությունների որակը, ըստ ամենայնի բացառել համակարգում կոռուպցիոն ռիսկերը, դրանով իսկ նպաստելով հասարակական կարգի և անվտանգության, հանցավորության դեմ պայքարի, քաղաքացիների իրավունքների և ազատությունների պաշտպանության արդյունավետության հետագա բարձրացմանը, ոստիկանության նկատմամբ հասարակության վստահության ամրապնդմանը, հասարակության առջև հաշվետվողականության բարելավմանը, ոստիկանի նոր կերպարի ձևավորմանը: 
3. ՈԼՈՐՏԱՅԻՆ ԾԱԽՍԱՅԻՆ ԾՐԱԳՐԵՐԸ ԵՎ ԾԱԽՍԱՅԻՆ ԳԵՐԱԿԱՅՈՒԹՅՈՒՆՆԵՐԸ 

Ոստիկանության խնդիրների և կանոնադրական գործառույթների համակարգված իրագործումը միջնաժամկետ հատվածում նախատեսվում է ապահովել (1) «Ոստիկանության ոլորտների՝ կազմակերպաիրավական գործունեության, ծառայությունների մատուցման, հասարակական անվտանգության ապահովման և իրավախախումների դեմ պայքարի քաղաքականության մշակում, մոնիտորինգ և կառավարում», ինչպես նաև (2) «Ոստիկանության կրթական ծառայություններ» ծախսային ծրագրերով նախատեսվող հատկացումներով։ 
Միաժամանակ, ոստիկանության կազմակերպական կառուցվածքին համահունչ, հաշվի առնելով արտաբյուջետային հաշիվներով (աջակցող ծրագրերով) միջոցների շրջանառության դադարեցումը, որոշակի փոփոխություններ է իրականացվել ըստ գործունեության  ոլորտների  նախատեսվող հատկացումների (ծախսերի) պլանավորման առումով։  Ըստ առանձին միջոցառումների նախատեսվող փոփոխություններն արտացոլված են ստորև ներկայացվող աղյուսակում․ 
	ՈՍ 2022թ. Բյուջե
	Կատարված փոփոխությունները՝ 

2021թ.-ի համեմատությամբ

	Ծրագրի դասիչը
	Միջոցառուման դասիչը, անվանումը և կատարողները
	

	
	
	Ներքոնշյալ փոփոխություններով նախատեսվում է ապահովել ոլորտային ուղղությունների հստակ տարանջատումը և միասնական նախահաշիվներով ծախսերի արտացոլումը:

	1158
	11001 «Ոստիկանության ոլորտի քաղաքականության մշակում, կառավարում, կենտրոնացված միջոցառումների, մոնիտորինգի և վերահսկողության իրականացում»:

Իրականացնողը- ՀՀ ոստիկանություն (կենտրոնական ապարատ)
	Կարանտինային միջոցառումներ իրականացնող վաշտի ծախսերը 11003 միջոցառումից նվազեցվել և ներառվել են տվյալ՝ 11001 միջոցառման մեջ, քանի որ այդ ստորաբաժանումը հանդիսանում է ոստիկանության ՀԱԱԳ վարչության ոչ ինքնուրույն կառուցվածքային  ստորաբաժանում: 

	
	11010 «Հասարակական կարգի պահպանություն»
Իրականացնողը- ՀՀ ոստիկանության զորքեր


	Ընթացիկ տարվա անվանումը՝ «Հասարակական կարգի պահպանություն, անվտանգության ապահովում և հանցագործությունների դեմ պայքար»:

Տվյալ միջոցառումից Երևան ք. և մարզային վարչությունների պահպանման ծախսերն առանձնացվել և նախատեսվել են 11004 միջոցառմամբ: Այդպիսով 11010 միջոցառման մեջ ներառվել է միայն ՈԶ պահպանման ծախսերը:

	
	11003 «Պետական պահպանության ծառայությունների կազմակերպում և իրականացում»

Իրականացնողը- ՀՀ ոստիկանության ՊՊԳ վարչություն
	Երևան ք. մետրոպոլիտենի պահպանության բաժնի, ոստիկանության զորքերի և կարանտին միջոցառումներ իրականացնող վաշտի պահպանման ծախսերն առանձնացվել և նախատեսվել են համապատասխանաբար՝ 11004, 11010 և 11001 միջոցառումներում,  11003 միջոցառման մեջ թողնելով միայն ՊՊԳՎ պահպանման ծախսերը:

	
	11004 «Հասարակական կարգի պահպանություն, անվտանգության ապահովում և հանցագոր-ծությունների դեմ պայքար»

Իրականացնողը- ՀՀ ոստիկանության Երևան ք. և մարզային վարչություններ
	Ընթացիկ տարվա անվանումը՝ «Պետական պահպանության ծառայություններ մատուցող ՀՀ ոստիկանության ստորաբաժանումների կարիքի բավարարում»:

ՊՊԳՎ և ՈԶ պահպանման ծախսերն առանձնացվել և նախատեսվել են համապատասխանաբար 11003 և 11010 միջոցառումներում, 11004 միջոցառմամբ նախատեսելով միայն Երևան ք. և մարզային վարչությունների պահպանման ծախսերը:

	
	11005 «Ճանապարհային երթևեկության անվտանգության ապահովում և ճանապար-հատրանսպորտային պատահարների կանխարգելում, տրանսպորտային միջոցների պետական հաշվառում»

Իրականացնողը- ՀՀ ոստիկանության  «ճանապար-հային ոստիկանություն» ծառայություն 
	11006 միջոցառմամբ պետավտոհամարանիշների ձեռքբերման համար նախատեսված հատկացումները համախմբվել են մեկ միասնական՝ 11005 միջոցառման մեջ:

	
	11007 «Անձի անհատական տվյալների, քաղաքացիության և հաշվառման վերաբերյալ տեղեկությունների ստացման, տրամադրման և փոխանակման ծառայությունների մատուցում, ճամփորդական փաստաթղթերում կենսաչափական տեխնոլոգիաների ներդրում»

Իրականացնողը- ՀՀ ոստիկանության ԱՎՎ
	11001 միջոցառմամբ անձնագրերի բլանկների ձեռքբերման համար նախատեսված հատկացումները  համախմբվել մեկ միասնական՝ 11007 միջոցառման մեջ:

	
	11008 «Առողջապահական ծառայությունների տրամադրում»

Իրականացնողը- ՀՀ ոստիկանության բժշկական վարչություն
	 Փոփոխություններ չեն կատարվել։  նախատեսվել:

	
	11009 «Դեղորայքի տրամադրում ոստիկանության բժշկական վարչության ծառայություններից օգտվելու իրավունք ունեցող բուժօգնություն ստացողներին և հատուկ խմբերում ընդգրկված ֆիզիկական անձանց»

Իրականացնողը- ՀՀ ոստիկանության բժշկական վարչություն
	Փոփոխություններ չեն չեն կատարվել:

	1101
	Կրթական ծառայություններ
	Փոփոխությունների չի ենփարկվելլ:

	
	
	


ՄԺԾԾ ժամանակահատվածում ոստիկանության ծախսային գերակայություններ են հանդիսանալու.

· Ծառայողների (աշխատողների)  աշխատանքի վարձատրության, ինչպես նաև ծառայությանն առնչվող ծախսերի փոխատուցման համակարգերի կատարելագործումը, որը կարևորվում է  համակարգում ծառայողների (աշխատողների) մոտիվացման, աշխատանքի արդյունավետության բարձրացման և երկարաժամկետ հեռանկարում հակակոռուպցիոն ռազմավարության հաջող իրագործման տեսանկյունից։ Այս առումով հատկանշական է․
- որակյալ աշխատանքի և (կամ) հատուկ հանձնարարությունների կատարման համար ամսական, ինչպես նաև դիտավորությամբ, ոչ ակնհայտ պայմաններում կատարված ՝ ըստ բնույթի և հանրության համար վտանգավորության աստիճանի դասակարգված առանձին հանցագործությունների կանխման կամ բացահայտման համար տրվող՝ լրացուցիչ պարգևատրումները,

- Երևան քաղաքի և մարզային վարչությունների, դրանց ենթակա տարածքային բաժինների միջին խմբի պաշտոններ զբաղեցնող ծառայողների (քրեական հետախուզության բաժանմունքների պետի տեղակալների, ավագ օպերլիազորների, օպերլիազորների, հետաքննության գծով ավագ տեսուչների, տեսուչների, համայնքային ոստիկանության ավագ տեսուչների, տեսուչների, անչափահասների գործերով և ընտանիքում բռնության կանխարգելման ավագ օպերլիազորների, ավագ տեսուչների, օպերլիազորների և տեսուչների)  տրանսպորտային ծախսերի փոխհատուցումը,

-  Զինծառայողներին ծառայության վայրում ծառայողական բնակարանով չապահովելու դեպքում այլ բնակելի տարածք վարձակալելու դիմաց դրամական փոխհատուցման վճարների լիարժեք ապահովումը։  

· Ոստիկանության,  ստորաբաժանումների (առավելապես տարածքային ստորաբաժանումների) ընթացիկ գործունեության պատշաճ կազմակերպման և իրականացման նպատակով  շենքերի, շինությունների, մեքենաների և սարքավորումների ընթացիկ պահպանման, շահագործման և սպասարկման ծախսերի, ինչպես նաև գրասենյակային, կենցաղային, տրանսպորտային նյութերի տարեկան նվազագույն պահանջարկի ապահովումը։ 
4. ՈԼՈՐՏԱՅԻՆ ԾԱԽՍԵՐԻ ԳՆԱՀԱՏԱԿԱՆԸ 
Ոստիկանության ստորաբաժանումների գործունեության ապահովման և առաջնահերթ հիմնախանդիրների իրագործման նպատակով, ՄԺԾԾ ժամանակահատվածի համար, ըստ առանձին տարիների, հատկացումները վերանայվել և նախատեսվել են պահպանելով ՀՀ ՖՆ-ի կողմից տրամադրված 2022-2024թթ. ծախսային կողմնորոշիչ (վերանայված) չափաքանակները՝ 2022 թվականին՝ 60.282,2 մլն. դրամ,  2023-2024թթ.-ին՝ 63.563,1 մլն.-ական դրամ։ 
Որոշակի փոփոխություններ է կատարվել «Ոստիկանության ոլորտների` կազմակերպաիրավական գործունեության, ծառայությունների մատուցման, հասարակական անվտանգության ապահովման և իրավախախտումների դեմ պայքարի քաղաքականության մշակում, մոնիտորինգ և կառավարում» 1158 ծրագրի միջոցառումներով ըստ առանձին ոլորտների նախատեսվող ընթացիկ ծախսերի կառուցվածում։ Այսպես,

1) «Ոստիկանության ոլորտի քաղաքականության մշակում, կառավարում, կենտրոնացված միջոցառումների, մոնիտորինգի և վերահսկողության իրականացում» 11001 միջոցառմամբ       2022-2024 թվականների համար նախատեսվել է համապատասխանաբար 11.078,5 մլն. դրամ, 11.945,8 մլն. դրամ և 11.953,5 մլն. դրամ:  2022թ.-ի հատկացումները 2021 թվականի՝ 11.011,4 մլն. դրամի համեմատությամբ ավելացել է 67,1 մլն. դրամի չափով կամ 0,6 %-ով։ Տարբերությունը պայմանավորված է միջոցառումների միջև իրականացված հետևյալ փոփոխություններով․
- Նախորդ տարիներին արտաբյուջետային միջոցների հաշվին պահվող ոստիկանության ՀԱԱԳ վարչության  կարանտին միջոցառումներ իրականացնող վաշտի տարեկան պահպանման՝ 78,4 մլն. դրամ հատակցումները հանվել է  11003 միջոցառումից և նույն չափով նախատեսվել է ՀԱԱԳ վարչության (որի կառուցվածքային ստորաբաժանումն է կարանտին միջոցառումների վաշտը) պահպանման՝ տվյալ միջոցառմամբ նախատեսվող  ծախսերում,

- Ներքին գործուղումների գծով ծախսերի հաշվարկման արդյունքում 11008 միջոցառման  ծախսերը նվազեցվել է  7,7 մլն. դրամի չափով և ավելացվել տվյալ միջոցառմանը, քանի որ  ՀՀ կառավարության 09.01.2003թ. թիվ 19-Ն որոշման հավելվածով հաստատված կարգի 4-րդ կետի և ՀՀ ոստիկանության պետի 20.01.2021թ. թիվ 83-Ա հրամանով հաստատված ժամանակացույցի համաձայն ոստիկանության ծառայողների առողջական վիճակի կանխարգելիչ բժշկական քննություններ իրականացվում են և այդ նպատակով բուժծառայողները տարածքային ստորաբաժանումներ են գործուղվում  2  տարին մեկ անգամ, 
- Ընթացիկ տարվա տվյալ միջոցառմամբ նախատեսված հատկացումների նկատմամբ 1293,9 մլն. դրամի ավելացումն իրականացվել է ի հաշիվ ՊՊԳՎ (11003 միջոցառում) և ՃՈ (11005 միջոցառում)  ծախսերի, որից՝ 216.0 մլն. դրամը տրանսպորտային միջոցների պահպանման և սպասարկման, իսկ  1077.9 մլն. դրամը՝ տրանսպորտային նյութերի (բենզին, դիզվառելիք, յուղեր և այլ նյութեր) ձեռքբերման ծախսերի գծով է: Փոփոխությունների անհրաժեշտությունը պայմանավորված է ՊՊԳՎ և ոստիկանության ավտոտնտեսությունների միավորման և գնման գործընթացի արդյունավետության  բարձրացման  հանգամանքով,
- Անձնագրերի բլանկների ձեռք բերման նպատակով նախատեսվող՝  744,9 մլն. դրամ գումարով հատկացումները  հանվել է տվյալ միջոցառման ծախսերից և համապատասխան վերանայված չափով նախատեսվել ԱՎՎ պահպանման ծախսերում (11007 միջոցառում), 
- Ընթացիկ տարվա նկատմամբ տվյալ միջոցառմամբ նախատեսվող հատկացումները, ի հաշիվ մյուս միջոցառումներով նախատեսվող ծախսերի,  ավելացվել է 307.0 մլն. դրամի չափով, որը պայմանավորված է աշխատանքի վարձատրության (ներառյալ ամսական պարգևատրումները) գծով իրականացված վերահաշվարկներով։
Միաժամանակ տվյալ միջոցառմամբ նախատեսվող հատկացումների վերանայման  (վերահաշվարկման) արդյունքում այն նվազեցվել է  875,0 մլն. դրամի չափով,  լիազոր մարմնի կողմից տրամադված 2022-2024թթ. ծախսային կողմնորոշիչ (վերանայված՝ կրճատված) չափաքանակները պահպանելու նպատակով։ 
2) «Հասարակական կարգի պահպանություն, անվտանգության ապահովում և հանցագործությունների դեմ պայքար» 11010 միջոցառման ընթացիկ տարվա իրականացնողներն են ՀՀ ոստիկանության զորքերը, Երևան քաղաքի և մարզային վարչություններն ու ենթակա տարածքային ստորաբաժանումները: 
ՄԺԾԾ ժամանակահատվածում, պահպանելով ընդհանուր հատկացումների չափը, ոստիկանության վերը նշված ստորաբաժանումների կազմակերպական կառուցվածքին համապատասխան իրականացվել են հետևյալ փոփոխությունները․
- 11010 միջոցառմամբ նախատեսվել է միայն ոստիկանության զորքերի (ՈԶ) և ենթակա  զորամասերի պահպանման ծախսերը, դրանում ներառելով (մեկտեղելով)  նաև ՀԱԷԿ -ի, ինչպես նաև ռադիոակտիվ թափոնների վնասազերծման վայրի պետական պահպանության և անվտանգության ապահովման՝  ՈԶ ենթակա ստորաբաժանումների՝ առայսօր 11004 և 11003 միջոցառումներով  նախատեսվող, համապատասխանաբար ըստ միջոցառումների՝  399,2 մլն․ դրամ և 17,1 մլն․ դրամ պահպանման ծախսերը։ Ըստ այդմ ոստիկանության զորքերի և ենթակա ստորաբաժանումների  մեկ միջոցառմամբ համախամբած ծախսերի մեծությունը կազմել է  2022թ.-ի համար՝  6.687,4 մլն. դրամ, 2023-2024թթ.-ի համար՝ 6.787,4 մլն.-ական դրամ։ Ընդ որում նախատեսվող հատկացումների վերահաշվարկման արդյունքում ընթացիկ տարվա նկատմամբ  2022թ.-ի ծախերը կրճատվել է  100,0 մլն դրամի չափով։ Կատարված փոփոխության արդյունքում  11010 միջոցառումը վերանվանվել է «Հասարակական կարգի պահպանություն»: 
- Ոստիկանության Երևան քաղաքի, մարզային վարչությունների և դրանց ենթակա ստորաբաժանումների (ներառյալ Երևանի մարզային վարչությանը ենթակա  Երևան ք. մետրոպոլիտենի պահպանության բաժնի՝  481,3 մլն․ դրամ ծախսերը, որն առայսօր նախատեսվում և կատարվում է 1003 միջոցառմամբ) նախատեսվում է   համախմբել 11004 միջոցառումում։ Ըստ այդմ տարեկան հատկացումների հանրագումարի հաշվարկային մեծությունը  19.041,5 մլն. դրամ է։ Նոր նախատեսվող՝   11004 միջոցառումը սահմանվում է  «Հասարակական կարգի պահպանություն, անվտանգության ապահովում և հանցագործությունների դեմ պայքար»  անվամբ։ 

3) Ընթացիկ տարվա՝

- «Պետական պահպանության ծառայությունների կազմակերպում և իրականացում» 11003 միջոցառման իրականացնողներն են ՀՀ ոստիկանության պետական պահպանության գլխավոր վարչությունը, Երևան ք. մետրոպոլիտենի պահպանության բաժինը, ոստիկանության զորքերը և կարանտին միջոցառումներ իրականացնող վաշտը,

- իսկ «Պետական պահպանության ծառայություններ մատուցող ՀՀ ոստիկանության ստորաբաժանումների կարիքի բավարարում» 11004 միջոցառման իրականացնողներ՝ ՀՀ ոստիկանության պետական պահպանության գլխավոր վարչությունը և ոստիկանության զորքերը։  
ՄԺԾԾ ժամանակահատվածում, միջոցառումներով նախատեսվող ծախսերի վերոգրյալ փոփոխություններով հանդերձ,  ներկայումս 11003 և 11004 միջոցառումներով  սահմանված, ոստիկանության պետական պահպանության գլխավոր վարչության  պահպանման ծախսերը նախատեսվում է համախմբել  մեկ միասնական՝ 11003 միջոցառման մեջ, քանի որ արտաբյուջետային հաշիվներով միջոցների շրջանառությունը դադարեցնելու հանգամանքով պայմանավորված վերացել է միևնույն ստորաբաժանման պահպանման ծախսերի ֆինանսավորումը տարբեր միջոցառումներով իրականացնելու անհրաժեշտությունը։  
Տվյալ միջոցառմամբ նախատեսվող հատկացումների վերանայման  (վերահաշվարկման) արդյունքում այն ընթացիկ տարվա համեմատությամբ  կրճատվել է  2833,7  մլն. դրամի չափով,  2022թ.-ի համար նախատեսելով՝ 7.992,2 մլն. դրամ, 2023-2024թթ.-ի համար՝ 8.865,9 մլն.-ական դրամ, պահպանելով լիազոր մարմնի կողմից տրամադրված ՄԺԾԾ կողմնորոշիչ (վերանայված) չափաքանակները։ 
4) «Ճանապարհային երթևեկության անվտանգության ապահովում և ճանապարհատրանսպորտային պատահարների կանխարգելում» 11005 միջոցառմամբ ՄԺԾԾ ժամանակահատվածում 2022թ.-ի համար նախատեսվել է 11.119,8 մլն. դրամ, 2023-2024թթ.-ի համար՝ 12.062,0 մլն.-ական դրամ:  Ընթացիկ տարվա՝ 12.406,3 մլն. դրամ հատկացումների դիմաց 2022թ.-ին նախատեսվում է 11.119,8 մլն. դրամ, կամ 1286,5 մլն․ դրամով, 10,4 %-ով պակաս, որը ձևավորվել է տրանսպորտային միջոցների պահպանման և սպասարկման, ինչպես նաև տրանսպորտային նյութերի (բենզին, դիզվառելիք, յուղեր և այլ նյութեր) ձեռքբերման 1045,5  մլն․ դրամ ընդհանուր գումարով  ծախսերը նվազեցնելու և վերը նշված 11001 միջոցառմամբ նախատեսելու,  կարիքների վերանայման արդյունքում 942,3 մլն․ դրամ ընդհանուր գումարով գնումների գծով ծախսերը կրճատելու, աշխատանքի վարձատրության գծով հատկացումները 69,1 մլն․ դրամի չափով վերահաշվարկելու և այլ միջոցառումներին վերաբաշխելու, ինչպես նաև   ավտոտրանսպորտային միջոցների հաշվառման համարանիշների գծով 11006 միջոցառմամբ նախատեսված՝ 770,4 մլն. դրամ հատկացումները տվյալ միջոցառման մեջ ներառելու արդյունքում։ 
5) «Անձի անհատական տվյալների, քաղաքացիության և հաշվառման վերաբերյալ տեղեկությունների ստացման, տրամադրման և փոխանակման ծառայությունների մատուցում, ճամփորդական փաստաթղթերում կենսաչափական տեխնոլոգիաների ներդրում» 11007 միջոցառման գծով ՄԺԾԾ ժամանակահատվածում 2022թ.-ի համար նախատեսվել է 2.274,4 մլն. դրամ, 2023-2024թթ.-ի համար՝ 2.764,4 մլն.-ական դրամ: Ընթացիկ տարվա՝ 2.021,6 մլն. դրամ հատկացումների դիմաց 2022թ.-ին նախատեսվում է 2.274,4 մլն. դրամ, կամ 12,5 %-ով ավելի, 2023-2024թթ.-ին՝ յուրաքանչյուր տարվա համար 2.764,4 մլն. դրամ։ Աճը պայմանավորված է կենսաչափական կողմնորոշիչներ պարունակող էլեկտրոնային անձնագրերի և նույնականցման (ID)  քարտերի բլանկների ձեռքբերման համար, ներկայումս 11001 միջոցառմամբ սահմանված՝ 744,9 մլն. դրամը նշված միջոցառմամբ նախատեսելու հանգամանքով: Միաժամանակ  անձնագրերի ձեռքբերման 2022թ.-ի համար նախատեսվող հատկացումները, պահանջարկի վերանայման արդյունքում  նվազեցվել է  490,0 մլն. դրամի չափով։
6) «Առողջապահական ծառայությունների տրամադրում» 11008, ինչպես նաև «Դեղորայքի տրամադրում ոստիկանության բժշկական վարչության ծառայություններից օգտվելու իրավունք ունեցող բուժօգնություն ստացողներին և հատուկ խմբերում ընդգրկված ֆիզիկական անձանց» 11009 միջոցառումներով պատկերը հետևյալն է.

11008 միջոցառմամբ 2022 և 2024 թվականներին՝ յուրաքանչյուր տարվա համար նախատեսվել է 483,7 մլն.-ական դրամ, իսկ 2023թ.-ի համար՝ 491,4 մլն. դրամ, տարբերության 7,7 մլն. դրամի շեղումը՝ ներքին գործուղումների գծով ծախսերն են, որը կարգավորվում է նշված և 11001 միջոցառումների միջև յուրաքանչյուր երկու տարին մեկ անգամ իրականացվող վերաբաշխումներով, իսկ 39.5 մլն. դրամը՝ միջոցառումների միջև իրականացված ճշգրտումներն են: 
11009 միջոցառմամբ 2022-2024թթ-ի համար նախատեսվել է 38,7 մլն.-ական դրամ, պահպանելով ընթացիկ տարվա հատկացումների չափը:
«Ոստիկանության կրթական ծառայություններ» 1101 ծրագրով՝ ՄԺԾԾ ժամանակահատվածում  1.565,9 մլն.-ական դրամ տարեկան հատկացումները պահպանել են ընթացիկ տարվա նույն չափը։ 
Տվյալ ծախսային ծարագրի իրականացումը, ինչպես ընթացիկ, այնպես էլ ՄԺԾԾ ժամանակահատվածում, նախատեսվում է ապահովել հետևյալ միջոցառումներով կատարվող հատկացումների հաշվին.

1) «Բարձրագույն մասնագիտական կրթության ծառայություն» միջոցառման գծով՝ տարեկան 920,7 մլն.-ական դրամ (տվյալ ծրագրի՝ 58,8 %-ը),

2) «Միջին մասնագիտական կրթության ծառայություն» միջոցառման գծով՝ 387,5 մլն.-ական դրամ (տվյալ ծրագրի՝ 24,7 %-ը) 

3) «Նախնական մասնագիտական կրթության ծառայություն» միջոցառման գծով՝ 257,8 մլն.-ական դրամ (տվյալ ծրագրի 16,5 %-ը):
Այսպիսով, ՀՀ ոստիկանության 2022թ.-ի հատկացումները կկազմեն 60.282,1 մլն. դրամ, որից՝ 1158 ծրագրով, ըստ առանձին ոլորտների, ծախսերի հանրագումարը կազմում է 58.716,3 մլն. դրամ (ամբողջի՝ 97,4 %, որը ընթացիկ տարվա՝ 63.086,6 մլն. դրամ նույն ցուցանիշից պակաս է 4.370,3 մլն. դրամի չափով կամ 6,9 %-ով) իսկ 1101 ծրագրով՝ 1.565,9 մլն. դրամ (ամբողջի՝ 2,6 %, որը պահպանել է ընթացիկ տարվա հատկացումների չափը։
Կապիտալ ծախսերի գծով ՄԺԾԾ ժամանակահատվածում ֆինանսական միջոցներ չեն նախատեսվել, հաշվի առնելով լիազոր մարմնի կողմից տրամադված 2022-2024թթ. ծախսային կողմնորոշիչ (վերանայված) չափաքանակները։

ՀՀ ոստիկանություն







